Նախագիծ
ԱՐՁԱՆԱԳՐՈՒԹՅՈՒՆ ԹԻՎ 1
«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012 թվականի հոկտեմբերի 3-ի արձանագրության մեջ փոփոխություններ կատարելու մասին

Հայաստանի Հանրապետության կառավարությունը և Ռուսաստանի Դաշնության կառավարությունը, այսուհետ` Կողմեր,

ղեկավարվելով 1996թ. սեպտեմբերի 27-ի Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի և ռուսաստանյան ռազմակայանի տեղաբաշխման ու գործառման համար հողամասերի հանձնման ու օգտագործման կարգի մասին համաձայնագրի (այսուհետ` Համաձայնագիր) դրույթներով և «Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012 թվականի հոկտեմբերի 3-ին ստորագրված արձանագրությամբ, 

հաշվի առնելով Հայաստանի Հանրապետության տարածքում տեղակայված ռուսաստանյան ռազմակայանի զինվորական կազմավորումների կազմի փոփոխությունը, 
 
համաձայնեցին հետևյալի մասին.

Հոդված 1

Համաձայնագրի 4-րդ հոդվածով սահմանված կարգով ստեղծված միջպետական հանձնաժողովի նիստում փոխանցվում են.
1. Ռուսական կողմին-Գյումրի քաղաքի Սվերդլովի 222 փողոցի N 21 ռազմական ավանը, Երևան քաղաքի Արշակունյաց փողոցի N 7 ռազմական ավանը` (ուղղաթիռային սավառնակախմբի (էսկադրիլիայի) կանգառի և գետնավարման ուղու կառուցման համար նախատեսված հողատարածքները, վարչատնտեսական օբյեկտների, զինանոցի, շտաբի, բնակելի ավանի, ինժեներաավիացիոն ծառայության շենքի, ավտոհավաքակայանի տարածքները և «Էրեբունի» օդանավակայանում վառելիքաքսուքային պահեստ կառուցելու համար տարածքներ) դրանք ներառելով Հայաստանի Հանրապետության տարածքում ռուսաստանյան ռազմակայանի տեղաբաշխման կետերի Ցանկում: 
2. Հայկական կողմին-Շիրակի մարզի Հացիկ գյուղի N 1 ռազմական ավանը՝ հանելով այն Հայաստանի Հանրապետության տարածքում ռուսաստանյան ռազմակայանի տեղաբաշխման կետերի Ցանկից:
Հոդված 2

«Հայաստանի Հանրապետության կառավարության և Ռուսաստանի Դաշնության կառավարության միջև Հայաստանի Հանրապետության տարածքում ռուսաստանյան ռազմակայանի տեղաբաշխման կետերի մասին» 2012 թվականի հոկտեմբերի 3-ին ստորագրված արձանագրության Հավելվածը շարադրել սույն Արձանագրության Հավելվածին համապատասխան խմբագրությամբ:
Հոդված 3

Սույն Արձանագրությունն ուժի մեջ է մտնում դրա ուժի մեջ մտնելու համար անհրաժեշտ` Կողմերի ներպետական ընթացակարգերի կատարման մասին վերջին գրավոր ծանուցումն ստանալու ամսաթվից: 

Կատարված է___________ում ______________________-ին, երկու բնօրինակով, յուրաքանչյուրը հայերեն և ռուսերեն, ընդ որում երկու տեքստերն էլ հավասարազոր են:

Հայաստանի Հանրապետության


Ռուսաստանի Դաշնության

կառավարության անունից 



կառավարության անունից
Հավելված
«Հայաստանի Հանրապետության 

կառավարության և Ռուսաստանի 

Դաշնության կառավարության միջև 

Հայաստանի Հանրապետության տարածքում 

ռուսաստանյան ռազմակայանի տեղաբաշխման

 կետերի մասին» 2012 թվականի հոկտեմբերի 

3-ի արձանագրության մեջ փոփոխություններ 

կատարելու մասին N 1 Արձանագրության
ՑԱՆԿ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՒՄ ՌՈՒՍԱՍՏԱՆՅԱՆ ՌԱԶՄԱԿԱՅԱՆԻ ՏԵՂԱԲԱՇԽՄԱՆ ԿԵՏԵՐԻ
	Հ/Հ
	Տեղաբաշխման կետերի անվանումը
	Տեղակայման վայրը

	1.
	Ռազմական ավան N 1
	ք. Գյումրի, Մեծ բերդ

	2.
	Ռազմական ավան N 2
	ք. Գյումրի, փող. Կիրպիչնայա

	3.
	Ռազմական ավան N 3
	ք. Գյումրի, Կարսի խճուղի

	4.
	Ռազմական ավան N 5
	ք. Գյումրի, փող. Բուլվարային

	5.
	Ռազմական ավան N 6
	ք. Գյումրի, փող. Չերկեսձոր

	6.
	Ռազմական ավան N 8
	ք. Գյումրի, փող. Շիրակացու

	7.
	Ռազմական ավան N 2/63
	Շիրակի մարզ, գյուղ Նոր Ախուրյան

	8.
	Ռազմական ավան N 15
	ք. Գյումրի, փող. Պլեխանովի 20

	9.
	Ռազմական ավան N 21
	ք. Գյումրի, փող. Սվերդլովի 222

	10.
	Ռազմական ավան N 16
	ք. Գյումրի, փող. Պիոներական 16

	11.
	Ռազմական ավան N 4
	ք. Երևան, փող. Արշակունյաց

	12.
	Ռազմական ավան N 5
	ք. Երևան, փող. Արշակունյաց

	13.
	Ռազմական ավան N 6
	ք. Երևան, փող. Արշակունյաց

	14.
	Ռազմական ավան N 7
	ք. Երևան, փող. Արշակունյաց

	15.
	Ռազմական ավան N 1
	Շիրակի մարզ, գյուղ Հովունի

	16.
	Ռազմական ավան N 1
	Արագածոտնի մարզ, գյուղ Քարվանսարայ

	17.
	Ռազմական ավան N 61
	ք. Երևան, փող. Արարատյան

	18.
	Ռազմական ավան N 53
	ք. Երևան, փող. Շիրակ

	19.
	Ռազմական ավան N 8
	ք. Երևան, փող. Դեկաբրիստներ 5, «Դրուժբա» հանրակացարան

	20.
	Ռազմական ավան N 12
	ք. Երևան, փող. Ծարավ-Աղբյուր, «Սպորտ» հանրակացարան

	21.
	Ռազմական ավան N 59
	ք. Երևան, փող. Ծարավ-Աղբյուր 55Ա, «Սալյուտ» հանրակացարան


